
Azərbaycan Respublikasının Nazirlər Kabineti

Azərbaycan Respublikası Nazirlər Kabinetinin «Azərbaycan Respublikasında balıqçılıqla bağlı bəzi normativ hüquqi aktların təsdiq edilməsi haqqında» 1999-cu il 6 sentyabr tarixli, 146 nömrəli və «Azərbaycan Respublikasında balıq ehtiyatlarının mühafizəsi və balıq ovu Qaydalarının təsdiq edilməsi haqqında» 1999-cu il 24 sentyabr tarixli, 152 nömrəli qərarlarına dəyişikliklərin və əlavələrin edilməsi barədə

Qərar № 119
Bakı şəhəri, 23 iyun 2005-ci il

Azərbaycan Respublikası Ekologiya və Təbii Sərvətlər Nazirliyinin İqtisadi İnkişaf Nazirliyi, Maliyyə Nazirliyi, Daxili İşlər Nazirliyi və Milli Elmlər Akademiyası ilə razılaşdırılmış təklifini nəzərə alaraq, Azərbaycan Respublikasının Nazirlər Kabineti qərara alır:

1. Azərbaycan Respublikası Nazirlər Kabinetinin 1999-cu il 6 sentyabr tarixli, 146 nömrəli qərarı ilə təsdiq edilmiş «Balıq ehtiyatlarından istifadəyə görə ödəmələrin növləri, dərəcələri, tətbiq edilmə qaydaları və qeyri-qanuni balıq ovuna cərimələr»in:

1.1. 4-cü bəndinin cədvəlindən «Nərəkimilər 10,0» sözləri çıxarılsın və həmin cədvələ «Bölgə 300,0», «Nərə 200,0» və «Uzunburun 180,0» sözləri əlavə edilsin;

1.2. 5-ci bəndin ikinci abzasında «L-bir ton kilkə balığından» sözlərindən sonra mötərizədə «(xammal nəzərdə tutulur)» sözləri əlavə edilsin;

1.3. 9-cu bəndin «b» yarımbəndi aşağıdakı redaksiyada verilsin:

«Hüquqi və fiziki şəxslər tərəfindən balıq və digər su bioloji resurslarından istifadəyə görə ödənişlər aşağıdakı qaydada həyata keçirilir:

· balıq və digər su bioloji resurslarından istifadə üçün 1000 tonadək kvota alan şəxslər müəyyən edilmiş ümumi dəyəri birdəfəlik tam həcmdə ödəyirlər; 
· kvotanın həcmi 1000 tondan çox olduqda, ümumi kvota üçün müəyyən edilmiş məbləğin 50 faizi ova icazə alınan zaman, qalan hissəsi isə növbəti rüb ərzində ödənilir. Bu kvotanı alan şəxslər kvota üçün müəyyən edilmiş ümumi məbləği birdəfəlik ödəyə bilərlər.».

1.4. 10-cu bəndin:

«a)» yarımbəndinin ikinci abzasında «100» rəqəmi «250» rəqəmi ilə, üçüncü abzasında «90» rəqəmi «225» rəqəmi ilə, dördüncü abzasında «80» rəqəmi «200» rəqəmi ilə əvəz edilsin və yeddinci abzasından sonra aşağıdakı redaksiyada yeni abzas əlavə edilsin:

	«Kilkə (1 kq)
	0,5»;


«b)» yarımbəndinin ikinci abzasında «100» rəqəmi «200» rəqəmi ilə əvəz edilsin.

2. Azərbaycan Respublikası Nazirlər Kabinetinin 1999-cu il 6 sentyabr tarixli, 146 nömrəli qərarı ilə təsdiq edilmiş «Xarici dövlətlərin hüquqi və fiziki şəxslərinin Azərbaycan Respublikasında balıq ehtiyatlarından istifadə haqqı və qaydaları»nın 5-ci bəndinin üçüncü abzasında «L-bir ton balıqdan» sözlərindən sonra mötərizədə «(kilkə balığının xammalı nəzərdə tutulur)» sözləri əlavə edilsin.

3. Azərbaycan Respublikası Nazirlər Kabinetinin 1999-cu il 24 sentyabr tarixli, 152 nömrəli qərarı ilə təsdiq edilmiş «Azərbaycan Respublikasında balıq ehtiyatlarının mühafizəsi və balıq ovu Qaydaları»nın:

3.1. 6-cı bəndinin onuncu abzasında mötərizədəki «(satış)» sözü «(emal)» sözü ilə, 17-ci bəndinin yeddinci abzasında «avqustun» sözü «sentyabrın» sözü ilə, 17-ci bəndinin on üçüncü abzasında «aprel» sözü «may» sözü ilə əvəz edilsin;

3.2. 17-ci bəndin on üçüncü abzasından sonra aşağıdakı redaksiyada yeni abzas əlavə edilsin:

«Xəzər dənizində aprel ayının 1-dən sentyabr ayının 1-nə kimi gözünün ölçüləri 40-55 mm-lik torların istifadə edilməsi»;

3.3. 18.3-cü bəndin yeddinci abzasında «Balıq Mühafizə Xidmətinin razılığı ilə sentyabr ayının 1-dən martın 15-nə kimi müddətlərdə gözünün ölçüsü 40-55 mm-lik axçalı balıq torları ilə» sözləri «siyənək və» sözləri ilə əvəz edilsin;

3.4. 20-ci bənddə «Su kanalları mənsəbindən və» sözləri çıxarılsın;

3.5. 36-cı bənddə «həmçinin Dövlət Balıq Mühafizə Xidməti tərəfindən verilmiş xüsusi icazə vərəqi» sözləri çıxarılsın və cümlənin sonuna «həmin sənədlərin surətləri 3 il müddətində saxlanılır» sözləri əlavə edilsin;

3.6. 49-cu bəndin ikinci abzasında mötərizədəki «(Durna balığı və naxanın ovuna məhdudiyyət qoyulmur)» sözləri çıxarılsın;

3.7. 51-ci bəndin doqquzuncu abzasında «mart» sözü «aprel» sözü ilə, «iyulun» sözü «oktyabrın» sözü ilə, 52-ci bənddə «6» rəqəmi «48» rəqəmi ilə və «9» rəqəmi «51» rəqəmi ilə əvəz edilsin.

4. Bu qərar imzalandığı gündən qüvvəyə minir.

Azərbaycan Respublikasının Baş naziri

A. RASİ-ZADƏ

«Azərbaycan Respublikasının Qanunvericilik Toplusu»nda dərc edilmişdir (30 iyun 2005-ci il, № 6, maddə 555)
